
Mal Berisha  



DR. MILAN ŠUFFLAY – MIK I MADH I POPULLIT 
SHQIPTAR 

Ai nuk ishte shqiptar, por u vra sepse mbrojti 
historinë e shqiptarëve 

Milan Šufflay ishte historian dhe albanolog kroat, 
i cili iu përkushtua studimit të historisë shqiptare 
në një kohë kur ajo shtrembërohej ose mohohej. 

Ai hulumtoi burimet arkivore për të nxjerrë në 
dritë lashtësinë dhe vazhdimësinë historike të 
shqiptarëve, duke e trajtuar historinë si shkencë 
dhe jo si mjet propagande. 

Dr. Milan Šufflay (1879–1931) ishte historian, 
albanolog, shkrimtar dhe vizionar politik kroat, 
vepra shkencore e të cilit dha një kontribut të 
jashtëzakonshëm në historiografinë shqiptare. Ai 
studioi në Universitetin e Zagrebit dhe u 
specializua në Vjenë në fushat e historisë 
mesjetare, paleografisë latine, diplomatikës dhe 
kërkimeve arkivore. 



Interesi i tij për Shqipërinë lindi gjatë studimit të 
dokumenteve mesjetare të ruajtura në arkivat e 
qyteteve bregdetare të Dalmacisë. Së bashku me 
Ludwig von Thallóczy-n dhe Konstantin Jireček-
un, botoi veprën monumentale në dy vëllime, 
Acta et Diplomata Res Albaniae Mediae Aetatis 
Illustrantia (1913–1918). Kjo përmbledhje 
dokumentesh të pazëvendësueshme për 
Shqipërinë mesjetare mbetet një nga themelet e 
albanologjisë moderne. 

Šufflay studioi gjithashtu qytetet, kështjellat, 
dinastitë, fiset, jetën fetare dhe organizimin 
politik të Shqipërisë mesjetare. Ndër veprat e tij 
më të rëndësishme përmenden Qytetet dhe 
kështjellat e Shqipërisë, kryesisht gjatë Mesjetës, 
Historia e shqiptarëve të Veriut dhe Gjendja fetare 
në Shqipëri përgjatë shekujve. Nëpërmjet 
kërkimeve të tij të thelluara, ai mbrojti lashtësinë, 
vazhdimësinë historike dhe identitetin e veçantë 
të popullit shqiptar. 



Ky qëndrim shkencor e bëri atë objekt presioni 
dhe armiqësie nga qarqe nacionaliste, të cilat 
nuk i pranonin përfundimet e kërkimeve të tij. 

Në janar të vitit 1931, Šufflay vizitoi Shqipërinë 
për të diskutuar vazhdimin e serisë Acta Albaniae 
dhe hartimin e një historie të plotë të vendit. Pak 
kohë pas kthimit në Zagreb, më 18 shkurt 1931, ai 
u godit për vdekje dhe ndërroi jetë të nesërmen. 

Nuk u vra për pasuri apo pushtet, por për dijen, 
veprimtarinë e tij intelektuale dhe mbrojtjen e së 
vërtetës historike. 

Vrasja e tij shkaktoi një reagim të fuqishëm 
ndërkombëtar. Personalitete të shquara, si Albert 
Einstein dhe Heinrich Mann, e dënuan publikisht 
këtë akt. 

Për shqiptarët, Šufflay mbetet një nga mbrojtësit 
më të rëndësishëm të së vërtetës së tyre 
historike. Ai nuk kërkoi asgjë në këmbim, 
përveçse që historia të shkruhej drejt. 



Pikërisht për këtë arsye, shkova posaçërisht në 
Zagreb dhe bëra homazhe pranë pllakës 
përkujtimore kushtuar këtij njeriu të madh, të cilit 
ia morën jetën sepse e deshi Shqipërinë dhe 
mbrojti historinë e shqiptarëve. 

Në atë pllakë shkruhet: 

“Pranë kësaj ndërtese, më 18 shkurt 1931, u 
godit për vdekje fisniku dhe vizionari politik 
kroat, 

DR. MILAN ŠUFFLAY 

(1879–1931), 

historian, albanolog dhe shkrimtar. 

Këtë pllakë e vendosën në kujtim të tij, në vitin 
1994, ‘Vëllezërit e Dragoit Kroat’, me rastin e 
900-vjetorit të qytetit të Zagrebit dhe 63-
vjetorit të vdekjes së tij.” 

Për dijen dhe të vërtetën historike, Milan Šufflay 
dha jetën. 



 

 

  

 

 



A STUDIOHET NË 
SHKOLLAT TONA 
SHQIPE VEPRA E 
MILAN ŠUFFLAY-T?



Homazh pranë vendit 

ku, më 18 shkurt 1931, 

u godit për vdekje 

fisniku dhe vizionari 

politik kroat, dr. Milan 

Šufflay, mik i madh i 

popullit shqiptar 
(1879–1931). 



MILAN ŠUFFLAY mbërriti në Shqipëri më 12 

janar 1931.

Më 16 janar 1931, ai mbajti një fjalim në 

Parlamentin Shqiptar, ku paraqiti projektin 

për vazhdimin e veprës:

“Acta Albaniae dhe hartimin e Historisë së 

Shqipërisë.

MË 18 SHKURT 1931, E VRANË SHOVINISTËT 

SERBË.



Milan Šufflay

1879 - 1931
Në vitin 1931, Milan Šufflay, nacionalist 

kroat dhe anëtar i Partisë së të 

Drejtave, u vra nga agjentë të Policisë 

Mbretërore Jugosllave. Vrasja e tij 

shkaktoi një reagim të fuqishëm 

ndërkombëtar kundër qeverisë 

jugosllave. Akti u dënua edhe nga 

Albert Einstein-i dhe Heinrich Mann-i 

nëpërmjet një letre drejtuar Lidhjes për 

të Drejtat e Njeriut.



Në pllakë shkruhet në gjuhën 

shqipe: 

Pranë kësaj ndërtese, më 18 shkurt 1931, u 

godit për vdekje

fisniku dhe vizionari politik kroat,

DR. MILAN ŠUFFLAY

(1879–1931),

ឱi ishte historian, albanolog dhe shkrimtar.

Këtë pllakë e vendosën në kujtim të tij, në 

vitin 1994, “Vëllezërit e Dragoit Kroat”,

me rastin e 900-vjetorit të themelimit të 

qytetit të Zagrebit dhe 63-vjetorit të vdekjes 
së tij.



Ne gjuhën kroate:

PRED OVOM ZGRADOM 18. VELJAČE 

1931. G.

SMRTNO JE OZLIJEĐEN

HRVATSKI POLITIČKI VIZIONAR

DR. MILAN PL. ŠUFFLAY

(1879.–1931.)

POVJESNIČAR, ALBANOLOG I 

KNJIŽEVNIK.

UZ 900. OBLJETNICU ZAGREBA I 63.

OBLJETNICU SMRTI PODIGOŠE 1994.

BRAĆA HRVATSKOGA ZMAJA.

